
2016 წლის 28 იანვარს, საერთაშორისო სავაჭრო პალატა სასტუმრო „პოლიდეი ინში“ მე-11
საკონსულტაციო საბჭოს შეხვედრა გამართა. საქართველოს პრემიერ მინისტრი - ბ-ნ გიორგი
კვირიკაშვილი  სპეციალური სტუმრის სტატუსით დაესწრო და სიტყვით მიმართა საბჭოს
წევრებს. შეხვედრა დაეთმო შემდეგ საკითხებს: საქართველოს საინვესტიციო და ბიზნეს
კლიმატის მიმოხილვა საქართველოს პრემიერ მინისტრის მიერ და 2016 წლის ეკონომიკური
პროგნოზის გაანალიზება. კიდევ ერთხელ ვადასტურებ მთავრობის მხრიდან კერძო სექტორის
უპირობო მხარდაჭერას. სწორედ თქვენ ხართ ჩვენი ქვეყნის პროგრესის მამოძრავებელი ძალა
და მთავრობა დიდად აფასებს თქვენს საქმიანობას და წვლილს ქვეყნის განვითარებაში,“ –
ასე მიმართა საქართველოს პრემიერ-მინისტრმა დამსწრე საზოგადოებას. ფადი ასლი,
საერთაშორისო სავაჭრო პალატის თავმჯდომარემ ისაუბრა ბიზნეს კლიმატისა და კერძო
სექტორის ძირითად გამოწვევებსა და მათი მოგვარების ალტერნატიულ გზებზე. ბ-ნ ასლიმ
განიხილა კონკრეტული ბიზნეს ქეისები, დაასახელა ის კომპანიები, რომლებიც ზეწოლას
განიცდიან შემოსავლების სამსახურის მიერ და პრემიერ მინისტრს თხოვნით მიმართა,
შეჩერდეს ამ კომპანიების ანგარიშების დაყადაღება. მან აღნიშნა, რომ სწორედ
შემოსავლების სამსახურის მიერ განხორციელებული ზემოთ აღნიშნული ქმედებები
წარმოადგენენ კერძო სექტორის განვითარებთვის უმნიშვნელოვანეს დაბრკოლებას. „ჩვენ
მოხარულნი ვართ, რომ საქართველოს პრემიერ მინისტრი ესწრება საერაშორისო სავაჭრო
პალატის საკონსულტაციო საბჭოს შეხვედრას, რადგან ის დამსწრე საზოგადოებას გააცნობს 
ეკონომიკურ პროგრამას. ჩვენ სრულ ნდობას ვუცხადებთ პრემიერ მინისტრს და
დარწმუნებულები ვართ,რომ ის უმოკლეს ვადაში გაართმევს თავს იმ პრობლემებს, რომელიც
საქართველოს საინვესტიციო გარემოს ზიანსაყენებს“- აღნიშნა ფადი ასლიმ, საერთაშორისო
სავაჭრო პალატის თავმჯდომარემ. ევროკავშირის ელჩი საქართველოში, ბ-ნ იანოს ჰერმანმა
ისაუბრა ვიზა ლიბერალიზაციის პროცესსა და მისზეგავლენაზე საქართველო-ევროკავშირის
ურთიერთობებთან მიმართებაში. ბ-ნ ჩოი სეუბმა კომპანია „JSC Nenskra Hydro“- ის 
აღმასრულებელმა დირექტორმა ისაუბრა ნენსკრა ჰესის საინვესტიციო პროექტის შესახებ. 
ბ-ნ ილია გოგიჩაიშვილმა ისაუბრა საერთაშორისო სავაჭრო პალატის საბანკო კომიტეტის
გლობალურ შეხვედრაზე, რომელიც თბილისშ გაიმართება 2018 წლის შემოდგომაზე.
საკონსულტაციო საბჭოს შეხვედრაზე, საერთაშორისო სავაჭრო პალატა წარადგინა
ICCommerce-ის მეექვსე გამოცემას. მე-11 საკონსულტაციო საბჭოს შეხვედრის შემდეგ

გაიმართა ოფიციალური მიღება, რომელსაც დაესწრო 150-ზე მეტი წევრი ორგანიზაციის
წარმომადგენელი, პოლიტიკური პარტიის წევრი,დიპლომატიური კორპუსის წარმომადგენლები,
საქართველოს საერთაშორისო ინვესტორთა ასოციაციის გენერეალური მდივანი და ICC 
აჭარის დირექტორი ოსმან ჩალიშქან ( მჟავანაძე), ასევე  ICC-ის ახალგაზრდული პროექტის
წევრები. საკონსულტაციო საბჭო ერთადერთი და გამორჩეული ორგანოა საქართველოში ბიზნეს
ორგანიზაციებს შორის,რომლის შემადგენლობაშიც შედის რვა ელჩი, სამი საერთაშორისო
ფინანსური ინსტიტუტისა და ორი საერთაშორისოორგანიზაციის თავმდჯომარეები.
ბიზნესისთვის მნიშვნელოვანი საკითხების განხილვის შემდეგ დიპლომატებირეგულარულად
კომუნიკაციას ახდენენ მთავრობასთან, რათა მაქსიმალური შედეგი იქნეს მიღწეული
ბიზნესისა დასაინვესტიციო გარემოს გაუმჯობესებისათვის. საერთაშორისო სავაჭრო
პალატა არის უმსხვილესი ბიზნეს ორგანიზაცია მსოფლიოში, რომელიც აერთიანებს 6.5მილიონ
ბიზნეს ორგანიზაციასა და 12,000 სავაჭრო პალატას. საერთაშორისო სავაჭრო პალატა
რეგულარულად კონსულტაციებს გადის გლობალურ დონეზე ისეთ ორგანიზაციებთან, როგორიცაა:
G8, G20, მსოფლიო ბანკი, WTO, WCO და UN. საქართველოში, საერთაშორისო სავაჭრო
პალატა არის უმსხვილესი და ყველაზე გავლენიანი ბიზნესორგანიზაცია, რომელიც
აერთიანებს 350-ზე მეტ კორპორატიულ წევრს, ახალგაზრდული პროექტის სტუდენტებს, 28
ბიზნეს და არასამთავრობო ორგანიზაციას.

